Vinarbæjarmót 2004 - Nokia í Finnlandi

Náttúra og umhverfi

Frá Blönduósi fóru tvö ungmenni (18 ára ) og einn leiðbeinandi/pólitíkus.

Svíþjóð - 10 ungmenni, 2 leiðbeinendur og 2 pólitíkusar.

Finnland - 10 ungmenni 5 leiðbeinendur og 3 pólitíkusar.

Danmörk - 10 ungmenni l leiðbeinandi og 2 pólitíkusar.

Noregur - 10 ungmenni 1 leiðbeinandi og 2 pólitíkusar.

Lagt var upp í ferðina 28. júní 2004 frá Leifsstöð, Keflavík.  Flogið var beint til Helsinki en þaðan var svo farið með rútu í 3 klst. til Tampere.  Þangað vorum við svo sótt af henni Tiinu sem var stjórnandi þessa móts og tók ferðin til Nokia ca. 30 mín. 

Þegar til Nokia var svo komið var mér undirritaðri skutlað á það fínasta hótel sem ég hef komið á, Hótel Eden og þar dvaldist ég í 3 nætur, það er að segja meðan “ledartraffet” var. Tiina hélt svo áfram með krakkana til Ruskeapaan en sá staður liggur ca. 20 km. fyrir utan Nokia en þar var vinarbæjarmótið haldið.

Þann 29. og 30. júní voru svo fyirlestar og fundir haldnir í “Félagsheimili” í Nokia  fyrir leiðbeindendur og pólitíkusa.  Fyrirlestrar voru aðallega um skipulag og fyrirkomulag Finna í atvinnu – og tómstundamálum ungmenna, hvernig hægt er að virkja ungmenni meira í stjórnunarvinnu og taka ábyrgð.  Einnig var farið inn á frjáhagsáætlanir og virðast Finnar hafa það eins og aðrar Norðurlandaþjóðir, það vantar alltaf í kassann fyrir þennan málaflokk.  

Eitt sem kom mér skemmtilega fyrir sjónir er að í Nokia er heilt íbúðarhús (blokk með 35 íbúðum) sem bærinn hefur keypt og íbúar þess eru eingöngu ungmenni á aldrinum 17 – 29 ára sem hafa átt erfitt uppdráttar á einhvern hátt s.s. vegna heimilisaðstæðna, vímuefna og ekki síst einstæðir foreldrar (oftast einstæðar mæður) sem af einhverjum sökum hafa misst vinnu eða heilsu og þá sérstaklega vegna vímuefnanotkunar.  Til að komast í þessar íbúðir þurfa foreldrar eða ungmennin sjálf að hafa samband við forstöðumann eða félagsráðgjafa.

Þetta eru litlar íbúðir og íbúarnir hafa sjálfir búið til umgengnisreglur sem allir verða að fylgja.  Ef einhver brýtur þessar reglur fær viðkomandi áminningu. Ef áminnig dugir ekki til er viðkomandi vísað út.  Sameiginlegt tómstundaherbergi er í húsinu og fundarherbergi.  Einn starfsmaður vinnur í þessu húsi í hlutastarfi og geta íbúar leitað til hans með flest sín vandamál og reynt er að leysa úr þeim eins og vel og hægt er hverju sinni.  Gengur þetta fyrirkomulag mjög vel en íbúar fá ekki að búa þarna lengur er 5 ár en þá tekur hið “normal” líf við.  Ekki er hægt sökum fjárskorts að fylgja þessum einstaklingum eftir þegar út í lífið er komið.  Alveg dæmigert!!!!!!!!!

Þennan sama dag fórum við svo í heimsókn í félagsmiðstöð í Nokia sem var í sama húsi og sundlaugin.  Félagsmiðstöðin er tiltölulega ný.  Þarna er lítill bíósalur, danssalur, 4 nettengdar tölvur og svo þetta dæmigerða, billjardborð og borðtennis.

Félagsmiðstöðin er mikið notuð og er opin mest allt árið.  Rétt hjá sundlauginni eru verkstæðishúsnæði ýmiskonar.Eitt þessara húsnæða hefur bærinn leigt út fyrir hljómsveitir til að æfa í. Þarna voru 4 herbergi vel einangruð og gátu allir haft afnot af þessu húsnæði fyrir “litla leigu” allan daginn en eftir kl.22:00 á kvöldin var lokað.  Ungmennin höfðu sjálf lykla af húsnæðinu og gengu vel um og virtu allar þær reglur sem upp voru settar.  

Það vakti athygli mína í umræðum svona almennt hversu mikill vímuefnavandi eru hinum Norðurlöndunum og hvað erfitt er að vinna bug á því.  Ég var spurð hvað við gerðum í þessum málum hérna á Blönduósi og varð mér nú fátt um svör annað en það að við sendum viðkomandi einstaklinga í burtu til frekari meðhöndlunar.  Er kannski eitthvað verið að vinna í þessum málum hér á bæ?  Væri ekki vert að skoða þessi mál!!!!!!

Eitt einn sem mikið var rætt var það hvernig stæði á því og hverju það sætti að börn og unglingar væru með ljótt orðbragð og óöguð eins og sagt er.  Hvað getum við gert til að sporna við þessu?  Foreldrar sóttir til ábyrgðar?  Skólar?  Fullorðið fólk yfir höfuð eða er það kannski “standard” nútímans að vera svona????????  Ekki fékkst nú niðurstaða í þessu máli frekar en endranær en eitthvað verður samt að gerast því þetta er mikið áhyggjuefni.

Nokkur umræða var svo um hvort halda eigi þessi vinabæjarmót og hvernig best væri að standa að þeim.  Allir viðstaddir töldu það mjög mikilvægt fyrir alla að halda þessu samstarfi áfram og nauðsynlegt væri fyrir ungmenni allra þessara landa að kynnast á einn eða annan hátt.  

Næsta mót verður í Moss í Noregi 2005 og er þema þess móts Kultur – fredskapande og verður það haldið á svipuðum tíma eins og í ár í kringum mánaðarmótin júní/júlí 2005.  Áætlað að vinna mikið með leikræna tjáningu, myndlist, kvikmyndun og fleira.

Annað sem fram kom er að dagana 12. – 14. ágúst 2005 er áætlað að halda friðarráðstefnu í Moss þar sem nær eingöngu ungmenni standa að.

Umræða að senda þá sömu sem fara á vinarbæjarmótið á ráðstefnuna, nokkurs konar framhald að þeirri vinnu sem þar verður unnin.  Norðmenn senda nánari dagskrá þegar nær dregur, en undirbúningsvinna er komin vel á veg.

Danir sem halda mótið 2006 vildu gjarnan fá hugmyndir frá okkur hinum í sambandi við “ledartraffet” sem verður þá.

Þess skal getið að niðurröðun mótanna er sú sama og samþykkt var hérna um árið þannig að árið 2007 verður það haldið hér á Blönduósi.

Nú ekki má nú gleyma að eftir dagsins önn var haldið í ekta finnska saunu með öllu tilheyrandi, mat og drykk.  Síðasta kvöldið þar sem leiðbeinendur og pólitíkusar voru saman var boðið upp á glæsilegan kvöldverð á Hótel Eden og þar var skiptst á gjöfum og voru allir mjög ánægðir með “Ísgels” pakkingarnar sem við gáfum.  Flestir pólitíkusarnir héldu svo til síns heima á fimmtudegi en við hin fórum til ungmennanna á Ruskeapaa og mikið voru þau nú fegin að sjá okkur og við ekki síður þau.

Eins og fyrr hefur komið fram liggur Ruskeapaa ca. 20 km. fyrir utan Nokia.

Þetta var svolítið afskekkt en frábær staður.  Þarna voru ungmennin saman 3 – 4 í herbergi og lentu okkar ungmenni í herbergjum með Finnum.

Ruskeapaa er það sem Finnar kalla “Feriehemm”.  Það vakti athygli okkar að þarna voru bara 2 klósett og 2 sturtur inni en nóg af útkömrum.  Ein stór setustofa var í kjallaranum.  Matsalur var í öðru húsi og á þessum stað var ekta finnsk sauna og lítil bryggja fyrir árabáta, sem sagt alveg æðislegur staður.

Fyrsta kvöldið hjá ungmennunum (mánudagskvöld) var nú bara að koma sér fyrir og sofa eftir langan dag.  Næsta dag þurftu allir að kynna sig og vera með svolítið skemmtiatriði en það vissu þau ekki (vantaði upplýsingar) og urðu því að spinna á staðnum og slóu svona rækilega í gegn með söng og dans “Kari, kari... er húfan mín”.  Þetta skemmtiatriði var “atriði” mótsins og var sungið daginn út og inn.   Eftir hádegi var svo lagt upp í skógarferð með svefnpoka og nesti.  Það átti að ganga ca. 4 – 6 km og slá síðan upp tjaldbúðum með varðeld og leikjum.  Reyndist gangan vera 20 km eða í rúma 6 klst.  Allir voru að niðurlotum komnir en samt mjög gaman.  Það varð svo úr að allir fóru að kenna Finnum að telja.  Það sem allar þjóðir heims telja 4 – 6 km. eins og stóð á dagskránni telja Finnar 20 km. (smá grín).

Á miðvikudag var svo haldið heim á leið úr skóginum og farið í sauna.  Kvöldvaka og leikir um kvöldið.  Á fimmtudag komu svo allir að sækja okkur leiðbeinendurnar á Hótel Eden og var farið niður að vatni því nú átti að fara út að róa.

Allir settust í bátana og átti þessi ferð að taka ca. 1 klst. en reyndist 2 klst. sem sagt við rérum 10 km.  Haldið var svo heim og farið í “Ólympíuleik”.  Öllum skipt niður í hópa (lið) og látnir leysa hinar ýmsu þrautir.  Um kvöldið var svo haldið grillpartý og verðlaun veitt fyrir besta liðið og auðvitað vorum við í besta liðinu í mismunandi riðlum þó.  

Föstudag var svo haldið inn til Nokia og farið í ratleik um staðinn, smá búðarrölt og síðan var farið á Hótel Eden í sund og borðaður kvöldmatur.  Seinna um kvöldið var svo farið í félagsmiðstöðina þar sem okkar ungmenni sýnu myndir frá Blönduósi og sögðu sögu staðarins einnig sýndu Danir og Norðmenn videó.

Á laugardag var svo haldið til Tampere og fengum við útsýnisferð um staðinn, síðan var frítími og að lokum var farið í útsýnisturn staðarins og tivolí.  Um kvöldið klæddu allir sig upp og borðuðu fínan kvöldmat og gáfu hvort öðru gjafir.  Okkar ungmenni voru búin að búa til lyklakippur úr íslensku birki og skrifa á þær 

kveðja frá Blönduósi.

Sunnudaginn 4. júlí 2004 var svo haldið heim á leið með viðkomu í Stokkhólmi og áttum við þar yndilegan dag.

Þetta var yndisleg  og ómetanleg ferð og gerði okkar ungmennum kleift að kynnast Norðurlandanágrönnum okkar og hafa þau ennþá samskipti við nokkur þeirra.

Okkar ungmenni stóðu sig með sóma og megum við vera stolt af þeim.

Vonast ég undirrituð til þess að við vinnum að því hörðum höndum að halda þessu samstarfi áfram því eins og áður hefur verið ritað hér, þá er þetta ómetanlega reynsla og gerir ekkert nema gott fyrir unga fólkið okkar.

Skipulag og gestrisni Finna var mjög til fyrirmyndar og eiga þeir mikið hrós   skilið fyrir það.

Þess skal getið að allt þetta fólk sem var með ungmennunum hefur verið á svona mótum til fjölda ára og þekkist því mjög vel.  Það hittist til skrafs og ráðagerðar á milli þess sem mótin eru haldin, það er jú styttra fyrir þau að ferðast á milli staða en okkur en þó er nauðsynlegt að mínu mati að einhver héðan fari á þessa fundi svona endrum og sinnum.
Með þessari skýrslu fylgja ýmis gögn s.s dagskrá mótsins, bæklingar, reglugerðir, skipulag og fyrirkomulag Finna gagnvart ungmennum, einnig tölvupóstföng og heimilisföng nokkurra leiðbeinenda og pólitíkusa sem hægt er að leita til ef með þarf. 

Einnig diskurinn sem krakkarnir sýndu en þess skal getið að fyrirlesturinn er bara punktar sem þau unnu útfrá.  

Takk fyrir okkur

Vinarbæjarmót 2004

Nokia Finnlandi

Náttúra og umhverfi

